
Protokol  para sa  

Muling Pagbubukas ng mga Golf Course: Appendix B 

 

Ang Kagawaran ng Pampublikong Kalusugan ng Los Angeles County (Public Health) ay nananawagan  
sa publiko, lahat ng mga may-ari ng negosyo, at mga samahan ng komunidad na suportahan ang 
muling pagbubukas ng mga negosyo at pampublikong lugar. Sa pamamagitan ng aming kolektibong 
pagsisikap sa  Mas Ligtas sa Tahanan,  matagumpay naming  nabawasan ang bagong bilang ng mga 
kaso ng COVID-19 at pagkakaospital,  nagbigay-daan ito sa isang yugto-yugtong muling pagbubukas 
sa maraming aspeto ng ating regular na buhay.  

 

Upang makatulong sa transisyon na ito, hinihikayat ng Pampublikong Kalusugan ang lahat ng mga golf 
course na magsagawa ng mga nararapat na hakbang sa pagpaplano ng muling pagbubukas na 
naaayon sa Planong Pagbangon. Ang mga sumusunod na usapin ay mahalaga at dapat na matugunan 
upang masigurado na ang mga manggagawa at konsyumer ay mapababa ang panganib na maikalat 
ang sakit sa mga golf course: 

(1) Pagprotekta at pagsuporta sa kalusugan ng mga empleyado at customer 

(2) Siguraduhin ang naaangkop na pisikal na pagdidistansiya 

(3) Siguraduhin ang nararapat na pagkontrol sa impeksyon 

(4) Pakikipag-usap sa publiko 

 (5) Siguraduhin ang pantay na akses o pagkakataon sa mga serbisyo 

Ang mga kritikal na usapin na ito ay nakapaloob sa listahan sa ibaba na dapat na ipatupad bilang 
pangangailangan na protokol sa muling pagbubukas ng mga golf course  

 

Lahat ng mga golf course ay dapat na ipatupad ang lahat ng nararapat na hakbang na 
nakalista sa ibaba at maging handa na ipaliwanag kung hindi ipinatupad ang isang 

hakbang na hindi aplikable. 

 

Pangalan ng Golf Course:  

Adres ng  Pasilidad:  

 

 

A. PAG-CHECK-IN NG MANLALARO, PAGLALARO NG GOLF AT PALIGID NG CLUBHOUSE - 
MGA PAGHIHIGPIT  

 Ang clubhouse, restawran at pro shop ay mananatiling sarado sa publiko. 

 Ang mga karatula ng pagtuturo at impormasyon ay nakapaskil sa kabuuan ng pasilidad 
tungkol sa pagkontrol ng impeksyon, pisikal na pagdidistansiya, at paggamit ng mga takip 
sa mukha. 

 Lahat ng mga empleyado, bisita, at manlalaro ng golf ay dapat na gumamit ng pantakip sa 
mukha  sa lahat ng oras kapag may pakikisalamuha o malapit sa ibang tao. 

 Walang sinumang bisita o tagabenta (sales representatives) ang hahayaan sa loob ng 

clubhouse at pro-shop. Kasama na rito ang mga tagapamahagi mula sa labas o mga 
kumakatawan sa mga nagmamanupaktura. Ang mga pulong ay dapat na gawin sa 
pamamagitan ng telepono, zoom, o iba pang platform na virtual. 

 Ang pagbayad ng green fees ay ginawa mula sa isang starter window na nakaharap sa 
labas o sa isang check-in na mesa sa loob na pasilidad. Ang mga tanda anim na 
talampakang pag-aagwat ay iniligay para ipaalam sa mga customer kung saan maghihintay 
para makapagbayad. 

 Ang pagrereserba ay kailangan at ang mga manlalaro ay hinikayat na gumawa ng paunang 
bayad gamit ang kanilang debit o credit card sa oras ng pagrereserba. 

 Ang pagbayad sa golf course ay ginawa sa pamamagitan ng gift, debit o credit card lamang. 

 Gumawa ng mga marka o linya para makagawa ng anim na talampakang harang sa paligid 
ng lugar sa pagsisimula sa paglalaro ng golf para mabawasan ang malapitang 
pakikisalamuha sa pagitan ng mga empleyado at publiko. 

 Ang mga panlinis ng kamay, sabon at tubig , at mga epektibong mga pandisimpekta o 
pamunas ay maaaring magamit ng mga manlalaro ng golf sa bawat pasukan papunta ng 
pasilidad, sa lahat ng mga kariton na nagtitinda ng inumin, mga lugar kainan, at palikuran.  

 Ang agwat ng oras sa pag-tee ay hindi bababa sa 10 minuto. 

 Ang oras ng pag-tee ay limitado lamang sa hindi hihigit sa apat na manlalaro na hindi 
kailangan na nasa iisang tahanan o panirahan. Ang bawat grupo ay hindi maaaring 
magbago. (hal., hindi maaaring may dumagdag o mabawasa sa grupo) 

 Ang mga susunod na manlalaro ay hindi hahayaan na dumating  saan mang tee box 
hanggat hindi umaalis ang naunang grupo sa teeing ground. 

 Ang mga kard para sa iskor at mga lapis  ay ibibigay  kapag hiniling lamang. Hindi ito 
nakalagay sa counter. 

 Hindi maaaring magamit ang mga nirerentahan na golf club. 

 Ang mga pampublikong counters at mga service windows ay madalas na nililinisan. 

 Ang mga sabitan ng mga club ay alisin  o naka-kordon.  

 Hindi kailangang hawakan ang mga tapunan ng basura. Ang mga takip ay tinanggal kung 
mayroon man.  

 Isang mananakay lamang ang pinapayagan sa mga golf cart.  

 Ang mga manlalaro ng golf ay hindi maaaring humawak, magtanggal, o alisin ang flag stick 
sa kanilang oras ng paglalaro. 

 Ang mga golf cart, pang-mananakay at de-tulak na mga cart ay linisan  bago at pagkatapos 
gamitin.  

 Lahat ng mga palikuran sa golf course ay madalas na nililinisan at dini-disimpekta. Ang mga 
pinto ay nakabukas kung maaari para maiwasan na mahawakan ang hawakan o ibabaw ng 
pinto .  

 Ang mga binebenta sa pro shop ay para sa pagkuha lamang sa tabing bangketa, lahat  ng  
mga naibenta sa pro shop ay hindi na pwedeng ibalik . Ang mga pinto ng pasilidad ay 
nakabukas kung maaari .  

 Dahil hindi magagamit ang mga bunker rake, ang mga manlalaro ay inatasan , ayon sa 
tuntunin ng  USGA  COVID 19, na “gawin ang lahat ng makakaya para ipatag ang nasirang 
bahagi gamit ang paa o golf club pagkatapos nilang maglaro ng kanilang bola.” 

 Hahayaan ang mga pribadong mga pag-aaral kung gagamit ng nararapat na pamamaraan 

sa panlipunang pagdidistansiya. Kapwa ang mag-aaral at  nagtuturo ay nararapat na 
magsuot ng takip sa mukha . Walang mga pang-grupong pag-aaral (2 o higit pang 
manlalaro) ang papayagan  

 Walang panggrupong paglalaro o paligsahan ang papayagan .  

 Ang mga manlalaro ng golf ay kailangan na umalis agad pagkatapos na maglaro. Walang 
pagtitipon o pagistambay sa sasakyan ang papayagan .  

 Ang mga empleyado ay pinaaalahanan  na sumunod sa mga personal na pag-iwas na 
gawain , kasama na ang: 

 Manatili sa bahay kung ikaw ay may sakit. Manatili sa bahay nang hindi bababa sa 3 
araw (72 oras) pagkatapos gumaling, ibig sabihin nito ang lagnat ay bumaba nang 
hindi umiinom ng mga gamot na pampababa ng lagnat at may pagbuti sa sintomas   
sa palahingahan (hal., ubo , pangangapos ng hininga), AT hindi bababa sa 10 araw 
mula nang lumitaw ang  unang sintomas.  

 Maghugas ng kamay gamit ang sabon at tubig nang hindi bababa sa 20 segundo. 
Kung walang sabon  at tubig na magagamit, gumamit ng panglinis ng kamay  na may 
taglay na 60% alcohol. Maghugas ng kamay pagkatapos magpunta sa palikuran, 
bago kumain, at pagkatapos na suminga, umubo, o bumahin. 

 Takpan ng iyong pagubo at pagbahin gamit ang isang tisyu at itapon ito. Hugasan 
ang iyong kamay agad. Kung wala kang tisyu, gamitin ang itong siko (hindi ang iyong 
kamay). 

 Iwasan na hawakan ang iyong bibig, mata,  at ilong gamit ang iyong hindi 
nahugasang  kamay.  

 Iwasanag makisalamuha sa mga taong may-sakit.  

 Iwasan na makisalo sa mga bagay tulad ng telepono o iba pang kagamitan. Kung 
kailangan itong pagsaluhan, siguraduhin ito ay napunasan ng isang pamunas na 
pandisimpekta bago at pagkatapos na magsalo.  

 Palaging obserbahan ang distansiya sa trabaho mula sa ibang tao. Panatilihin ang 
nirerekomendang pag-aagwat na hindi bababa sa 6 na talampakan mula sa ibang 
tao, maliban na lamang kung ang ispesipikong gawain sa trabaho ay 
nangangailangan ng paglapit at ang paggamit ng pantakip sa mukha  kapag 
nagtatrabaho malapit sa ibang tao.  

 Idisimpekta ang mga gamit o ibabaw na madalas na mahawakan tulad ng mga 
puwesto sa trabaho, keyboard, telepono, handrail, makina, magkasalo na mga 
kagamitan, at mga doorknob. Dapat itong gawin kada oras sa oras ng negosyo. 

 Ang kopya ng protokol na ito ay naipamahagi sa lahat ng empleyado. 

B. PAGKAIN AT INUMIN 

 Ang mga pagkain at inumin sa restawran at café ay limitado sa pag-takeout lamang. Ang 
mga tanda ng anim na talampakang agwat ay ginawa para  mapanatili ang panlipunang 
pagdidistansiya. Ang panlinis ng kamay ay maaaring magamit sa lahat ng lugar na 
naghahanda ng pagkain o inumin.  

 Ang mga upuan at mesa ay inalis para maiwasan ang paggu-grupo. 

 Maaaring gamitin  ang mga kariton para sa inumin. Ang kawani na tumatao sa kariton na iyon 
ay dapat na magsuot ng takip sa mukha at pamprotekta na guwantes sa pakikipag 
transaksyon . Ang Protokol sa Ligtas na Panlipunang Pagdidistansiya ay ipapatupad.   

C. PAGSASAAYOS NG GOLF COURSE 

 Ang mga kalaykay, ball washer, upuan, divot boxes at sand bottles ay inalis para maiwasan    
ang mga karaniwang pinagmumulang mahawakan.  

 Ang mga putting green cup sa golf course  ay inilagay sa ‘hindi hinawakan’ na paraan. 
Maaaring maglagay ng foam o iba pang materyal. Walang panahon na ang buong bola ay 
huminto sa ilalim ng lugar ng putting. 

 Ang mga drinking fountain at water cooler ay inalis o tinakpan. 

 

D. PASILIDAD SA PAG-EENSAYO 

 Ang pag-ensayo ng putting at chipping green ay mananatiling nakasara. 

 Walang paggu-grupo ang hahayaan sa driving range. Lahat ng manlalaro ng golf ay  
dapat na  umalis sa pasilidad pagkatapos mag-ensayo. Kung kinakailangan,  
pinakamatagal na ang 1 oras sa paggamit ng driving range ang ipatutupad . 

 Walang manlalaro ng golf ang papayagan na tumayo sa likod ng isang hitting station 
habang naghihintay na matapos ang isa pang manlalaro.  

 Ang mga mat centerline sa driving range ay hindi dapat bababa sa 12 talampakan ang 
agwat. . Ang mga driving range na mayroong mga nakapirming mga partisyon ay dapat 
gamitin na may agwat sa bawat isang puwesto. 

 Ang mga range basket ay regular na nililinis. 

 Ang mga range ball ay hinugasan pagkataps gamitin. 

 Ang mga ball dispensing machine ay madalas na nililinis. 

E. MGA PROTOKOL NG  EMPLEYADO NG PAGPAPANATILI 

 Iba-ibang oras ng pagsisimula  ng trabaho  ng  mga kawani at gawing dalawang parte  
ang mga oras ng trabaho para malimitahan ang bilang ng mga kawani sa pasilidad, sa 
pagpupulong, sa oras ng pananghalian, at sa oras ng pag-alis. Walang sinuman ang 
maaari na magsama-sama sa isang grupo. 

 Ang mga pagpupulong ng mga kawani ay ginawa sa mga lugar na dumadaloy ang 
hanging tulad ng mga parking lot. Malalaking lugar imbakan para mapanatili ang pisikal 
na pagdidistansiya.  

 Walang sinumang bisita o tagabenta (sales representatives) ang hahayaan sa loob ng 
clubhouse at pro-shop. Kasama na rito ang mga tagapamahagi mula sa labas o mga 
kumakatawan sa mga nagmamanupaktura. Ang mga pulong ay dapat na gawin sa 
pamamagitan ng telepono, zoom, o iba pang platform na virtual. 

 Ang paggamit ng mga time clock ay inihinto, kung posible. 

 Lahat ng mga empleyado ay kinakailangan na hugasan ang kanilang mga kamay sa 
loob ng 20 segundo bago magsimula ang kanilang trabaho, bago at pagkatapos 
mananghalian, pagkatapos magpunta ng banyo at bago umalis sa araw na iyon. Maaari 
ring gawin ang madalas na paghuhugas ng kamay, Ang mga  locker room ay inalisan ng 
mga gamit. Ang mga karagdagang uniporme, kagamitan, at lahat ng mga personal na pag-aari 

ay maaaring itago sa mga personal na saksakyan sa pasilidad. Walang anumang personal na 
gamit ang maaaring itago sa pasilidad.  

 Ang paggamit ng pangkaraniwang mga bagay sa lugar pahingahan (ha. coffee pot, 
vending machine, refrigerator at microwaves) has been suspended. Ang mga personal 
na cooler na itinalaga para sa paggamit ng pagkain at personal na inumin ay  dapat na 
itago sa mga personal na sasakyon.  

 Magtalaga ng ikalawang lugar ng pahingahan at kainan para maging posible na 
makapaghikayat ng higit na Panlipunang Pagdidistansya  

 Walang sinumang empleyado maliban sa mekaniko ng golf course ang hahayaan na 
makapunta sa lugar ng mga mekaniko. Ang mga mekaniko ay inaatasan na gawin ang 
lahat ng nararapat na pag-iingat para masigurado na lahat ng kasangkapan at madalas 
hawakang  mga bagay  o lugar ay nalilinis at napupunasan nang regular (hal. mga 
grinder, puwesto ng trabaho at mga madalas na gamiting kasangkapan). Lahat ng mga 
mekaniko ay hinihikayat na palaging magsagawa ng mabuting kalinisan ng kamay at 
gumamit ng nagpoprotekta na guwantes na latex habang oras ng trabaho. 

 Ang Pamunuan ay magtatakda ng mga gabay para sa paglilinis ng buong pasilidad 
nang hindi bababa sa tatlong beses sa isang araw; (sa umaga pagdating ng  mga 
kawani at  mga grupo papuntang  golf course, pagkatapos ng pananghalian at  
pagkatapos ng trabaho  kapag ang lahat ay umalis na at tutukan ang  mga bahagi o 
lugar na madalas na mahawakan (mga doorknob, palikuran, mga upuan, mesa, lababo, 
mga kompyuter/keyboard, atbp). Ang mga lugar na madalas na mahawakan ay 
maaaring mangailangan ng mas madalas na paglilinis..  

 

F. KALAGAYAN SA PAGTATRABAHO SA GOLF COURSE  

 Ang agwat na anim na talampakan na panlipunang pagdidistansiya ay dapat na gawin 
sa lahat ng oras.  

 Ang mga patapon na nagpoprotektang guwantes ay isuot at palitan kung kinakailangan 
ng kawani.  

 Ang mga kagamitan tulad ng mga kariton at radio ay itinatalaga sa mga kawani. Ang 
protocol sa paglilinis sa lahat ng kagamitan ay ipinapatupad. Ang mga kawani ay  
bahala sa pag-disimpekta bago ito gamitin at paminsan-minsan habang ginagamit ito. 
Ang mga pandisimpekta sa mga  lugar ng mga kagamitan ay magagamit ng mga kawani 
para mapunasan ang mga kagamitan bago at pagkatapos gamitin (hal. pala, kalaykay, 
lata ng gasolina, cup cutter, atbp.). 

 Ang mga kawani ay hahatiin sa mga pangkat (pods) para sa front nine at back nine at 
mananatili sa grupong ito hanggat maaari para maiwasan ang pakikisalamuha sa  
buong grupo.  

 Ang pagsasanay sa iba’t ibang mga kagamitan ay ginawa habang pinananatili ang 
panlipunang pagdidistansiya. Kung posible, ang pagsasanay sa kagamitan ay 
magagawa sa pamamagitan ng paggaya (mirroring), kung saan ang tagapagsanay at 
ang nagsasanay ay kapwa may magkaparehong gamit para maiwasan ang 
pangangailangn na magsalo ng kagamitan nang malapitan.  

G. PAMAMARAAN SA PAGTATAPOS NG SHIFT SA TRABAHO 

 Ang mga kawani ay bahala  sa pag-disimpekta ng mga kagamitan pagkatapos itong 
gamitin. Ang mga pandisimpekta sa mga  lugar ng mga kagamitan ay magagamit ng 
mga kawani para mapunasan ang mga kagamitan bago at pagkatapos gamitin (hal. 
pala, kalaykay, lata ng gasolina, cup cutter, atbp.). 

 Ang lahat ng mga kawani ay kinakailangan na umalis sa pasilidad kaagad pagkatapos ng 
kanilang oras sa trabaho.  

 Ang bawat kasapi ng pangkat ay pinaalalahanan ng kahalagahan ng panlipunang pagdidistansiya 

habang wala sa trabaho at habang nagtatrabaho.  

H. MGA PROTOCOL SA PAGBABANTAY  

 Ang nagpapalakad ng golf course ay mayroong ‘Safety Ambassador’ sa pasilidad habang oras 

ng negosyo. Ang layunin ng nasabing kawani ay para masigurado na ang golf course staff at ang 

mga parokyano nito ay isinasagawa ang lahat ng kinakailangan na Protokol para sa Ligtas na 

Panlipunang Pagdidistansiya. Ang Safety Ambassador ay magsusuot ng name tag at ang golf 

cart na kanyang gagamitin ay tiyak na may karatula na ‘Safety Ambassador’. Siya ay parating 

may dalang dokumento sa pagbabantay ng kaligtasan para maging sanggunian ng mga 

kinakailangang protocol para sa kaligtasan. 

 Kailangan ng isang magiliw ngunit magiit na pakikipag-usap sa sinumang parokyano na lumabag 

sa mga kinakailangan protokol para sa kaligtasan. Ang mga parokyano ay dapat na 

paalalahanan na ang  anumang paglabag sa Protokol para sa Ligtas na Panlipunang 

Pagdidistansiya ay magdudulot ng pahamak sa patuloy na operasyong ng mga lokal na mga golf 

course. 

 Sinumang parokyano na tumanggi na sumunod sa mga protokol para sa kaligtasan pagkatapos 

ng unang paalala ay hihilingin na umalis sa pasilidad sa lalong madaling panahon.  

 

 

Ang anumang karagdagang hakbang na hindi nabanggit sa listahan sa itaas ay dapat 
na ilista sa hiwalay na pahinga.  

Dapat itong ilakip ng mga negosyo sa dokumentong ito.  

 

Maaari mong makontak ang sumusunod na tao kung ikaw ay may katanungan tungkol 
sa protokol na ito: 

 

Pangalan ng 
Kontak sa 
Negosyo:  

 
Numero ng 
Telepono:  

 

    

Petsa ng 
Huling Pag-
rebisa: 

  

 

 

 


